
LR: Sto setener vid statutas e tradiziun
Refierer igl october l’elecziun dil niev parsura

Sin la demissiun anetga da Duri Bezzola
sco parsura dalla Ligia Romontscha (LR) 
e la communicaziun simultana che Jo-
hannes Flury duei esser siu successur sun 
jeu vegnius dumandaus da pliras varts 
per miu pareri davart quei proceder prest 
clandestin. Jeu hai denton detg da vuler 
desister da prender posiziun cugl argu­
ment ch’il capetel: niev presidi dalla LR 
seigi serraus giu per mei suenter quei 
ch’ei succediu en quei grau 2012, pia 
avon treis onns. Lu vevel jeu giu susteniu 
Martin Mathiuet, proponius dalla Sursel­
va Romontscha (SR), per il presidi dalla 
LR e propagau el fetg sco cun distanza il 
meglier dils dus candidats. 

Perquei che sis delegadas e delegai 
(tuts suprastonts) dalla SR han snegau 
2012 da dar lur vusch a Martin Mathiuet 
ei quel restaus gest per tontas sut il pli ab­
solut e fuss staus eligius ual cun quellas 
president enstagl dil candidat dalla 
Uniun dals Grischs Duri Bezzola. Ei re­
sta ussa silmeins la satisfacziun ch’il de­
bachel prevediu e sedau pren ina fin 
abrupta pil preferiu 2012. La terrada dil 
candidat sursilvan 2012 – el fuss staus igl 
emprem Sursilvan alla testa dalla LR cen­
tenara – hai jeu ni emblidau ni magunau 
e tratg las consequenzas cun seretrer 

la redacziun da s’informar tier il presi­
dent dalla SR) viers la nova situaziun da­
vart occupar il presidi e l’arroganta e per 
part nuncorrecta reacziun dalla LR sin 
mia posiziun. Perquei stos jeu ussa cum­
pletar e surtut precisar certs fatgs.

Mia opiniun e ferma perschuasiun ei 
ch’igl agir dalla LR en caussa occupar da 
niev il presidi ei illegals, essend ch’el cun­
terfa ton als statuts sco alla tradiziun. Te­
nor ils Tschentaments dalla LR cumpeta 
proponer candidats pil presidi suletta­
mein allas treis Uniuns cun tgira da ter­
ritori: Surselva Romontscha, Uniun Ru­
mantscha Grischun Central (Surmir e 
Schons) ed Uniun dals Grischs (Engiadi­
na), e quei mintgamai cun nominai dal­
las respectivas radunonzas da delegai. En 
art. 14, al. 3 dils Tschentaments dalla LR 
secloma ei numnadamein: «La radunon­
za da delegai dalla LR elegia il president 
dalla LR sin proposta dallas uniuns re­
giunalas per periodas d’uffeci da treis 
onns». Aschilunsch la basa da partenza 
giuridica.

Vitier vegn aunc la tradiziun. Da miu 
saver ein tuts candidats pil presidi dalla 
LR adina vegni proponi dad uniuns ter­
ritorialas. 1977, 1984 e 2012 hai schizun 
dau mintgamai ina candidatura dubla. 

bers dalla treis uniuns territorialas (= tia­
ra romontscha).

E lu pér il fait accompli: La commu­
nicaziun dalla demissiun dil president 
sortent Duri Bezzola, l’elecziun da Jo­
hannes Flury, sco successur, tras la radu­
nonza dalla LR alla fin d’otober a Mustér 
e cun la benedicziun dils presidents dal­
las uniuns cun tgira da territori ei tut ve­
gniu enconuschent gest il medem mu­
ment. In ver culp tut alla tgeua e bahut­
ta – e senza precedenza!

Vegn vitier aunc la damonda dils 
temps: Enteifer otg jamnas – denter de­
missiun ed elecziun – eisi el cass dau nun­
pusseivel allas treis uniuns cun tgira da 
territori da convocar ina radunonza da 
nominar candidats. Quei era forsa calcu­
lau aschia dils auturs, per che lur quen 
mondi gie si. Facit: Cunquei che las 
uniuns cun tgira da territori han buca 
temps per nominar candidats enteifer 
quei cuort interval resorta che l’elecziun 
dil niev parsura dalla LR sa buca succe­
der ils 31 d’october a Mustér. Ella sto pia 
vegnir refretga sin 2016. 

Quei meini ei dil reminent fetg dera­
saus e la proposta per refierer vegn segi­
ramein fatga. Aschia dessi temps d’anflar 
ina Sursilvana ni in Sursilvan pil presidi 

Il Signuradi grischun – cuntrada dal vin
La vallada renana dal Grischun tranter Cuira e Fläsch

� (anr/gc) La «Terra Grischuna»
(5/2015) preschenta il Signuradi gri­
schun sco cuntrada dal vin e da buna
qualitad per abitar. La via tras las vi­
gnas, u dal vin, entschaiva a Cuira, va
da là a Zezras e tras la terra da Heidi
fin a Fläsch. (En il stretg senn dal
pled è il Signuradi la regiun tranter
Malans e Fläsch.) I sa tracta pia da la
Vallada renana grischuna cun il pli
grond territori da vin. Fertant ch’i dat
en las autras branschas savens grondas
midadas va i tiers tar la viticultura in
pau pli plaun. E tuttina datti adina pu­
spè novas sorts da vin.

Sguards ed aspects
Sut il titel «Ord il Signuradi viador en
il mund» vegn la famiglia Kuoni, da
Maiavilla, cun gronda erradiaziun
prest globala purtretada. – Dapi 60
onns datti a Maiavilla era cursas da
chavals, sa sviluppadas ad in top event
internaziunal.

Il commerzi cun il vin flurescha en
il Signuradi. Ma da cuminanza na sa
preschentan las firmas da vin betg. Er
istoricamain è il commerzi da vin adi­
na stà in impurtant factur economic. Il
vin da là è dentant da buna qualitad e
tscherts manaschis han vendì ora cro­
nicamain tut.

Il Signuradi era pli baud la patria da
la «signuria», manegià las famiglias da
noblezza e patrizialas che abitavan qua
en residenzas e chastels. Tar quellas
s’udeva era la famiglia von Salis che ha
gì a ses temp cumandants sut crunas
estras e pli tard diplomats en servetsch
da la confederaziun. Gaudenz von Sa­
lis s’auda tar ils novs sin lur chastè
Bothmer a Malans.

La regiun dal Signuradi è oz in ter­
ritori dad abitar, oravant tut per pen­
dularis che van en ils gronds centers dal
Grischun e giu Turitg, e na sulet ina
aglomeraziun per durmir. Igl è ina re­
giun cun bleras fatschettas.

Purschida zunt variada
La sparta «Gasetta» è in vast caleido­
scop – per part er en rumantsch e tali­
an. Uschia intervegnan ins t.a. era da la
nova ediziun davart Alois Carigiet, il
bab dad «Uorsin» e da la «Historia da
Glion/Foppa». Menziunà vegn era il
Premi cultural da l’Engiadina Auta a
l’artist e multitalent Göri Klainguti, 
che Not Vital vul acquistar il chastè da
Tarasp e ch’i dat a Turitg davent da
2016 l’emprima scolina rumantscha
ordaifer il Grischun.

In giavisch exprimì adina puspè è da
pudair elavurar e preschentar l’ierta fo­

tografica dal Grischun. I dat numerus
documents na scuvretgs ed in grond
deficit pertutgant la localisaziun. – In
bel purtret è publitgà davart Domat
sco vischnanca moderna e cun tradi­
ziun vivida. Tipic per quest vitg cun
7800 abitants èn las Tumas che spartan
e dattan la structura. Il pli impurtant
factur economic è la Chemia da Do­
mat.

Quai èn sulet insaquantas indica­
ziuns davart il ritg cuntegn da la
«Terra Grischuna» – la revista per na­
tira, cultura e temp liber en il Gri­
schun.

Frontispizi dal 
nov numer da la 
«Terra Grischu­
na». MAD

